
Lei 1/2012, do 29 de febreiro, de medidas temporais en determinadas materias do
emprego publico da Comunidade Auténoma de Galicia

Version de '29-02-2012' a '27-02-2013'

A presente norma estara vixente nos termos establecidos na disposicion derradeira primeira
da lei 11/2014.

Exposicién de motivos

Esta lei ten como obxectivo pdr a disposicion da Administracion autondmica, asi como das
entidades as que lles sexa aplicable, unha serie de instrumentos que permitan acadar unha
maior eficiencia nos recursos publicos e obter unha maior produtividade dos recursos humanos.

A grave situacién orzamentaria e a necesidade de reducir o déficit publico, para acadar unha
situacion de equilibrio sen menoscabar a prestacion dos servizos publicos esenciais, e
preservando o principio de solidariedade entre a cidadania da Comunidade Auténoma de
Galicia, fan necesario adoptar unha serie de medidas extraordinarias, urxentes e de caracter
temporal en materia de contencion de gastos no capitulo | dos orzamentos da Comunidade
Auténoma de Galicia.

Os rapidos cambios na situaciéon econémica internacional, espafiola e galega, que provocan
fortes variaciéns nas previsions de crecemento econdmico e que inflien de maneira
determinante na previsidon de financiamento da Comunidade Auténoma, obrigan a actuar con
celeridade por parte da Xunta de Galicia para adoptar de xeito inmediato medidas que
garantan o principio de estabilidade orzamentaria e que, ademais, permitan manter a
prestacién dos servizos publicos esenciais, sen prexudicar as politicas sociais, educativas e
sanitarias, e continuar coas medidas de estimulo ao crecemento.

A imposibilidade de aprobar estas medidas por medio do decreto lei, xa que o ordenamento
xuridico da Comunidade Auténoma de Galicia non ten prevista a devandita norma, fai
necesario a aprobacidn con caracter urxente desta lei.

Estas medidas implican nalguns casos a necesidade de suspender a aplicacién de normas de
caracter legal ou convencional, ademais de introducir alguns preceptos novos. O fundamento
da suspension da aplicacion de determinados preceptos contidos no V Convenio colectivo Unico
para o persoal laboral da Xunta de Galicia atdpase no artigo 38.10 do Estatuto basico do
empregado publico, que permite revisar as condicidons de traballo do persoal funcionario e
laboral cando concorren causas graves de interese publico derivadas dunha alteracién
substancial das circunstancias econémicas.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

O caracter desta lei é temporal, polo que a suUa vixencia queda supeditada a subsistencia das
dificiles circunstancias econdémicas que afectan a sustentabilidade das contas publicas.

Esta lei estruturase en oito artigos, duas disposicions adicionais, unha disposicién transitoria e
unha disposicion derradeira, co seguinte contido:

En primeiro lugar, esta lei afonda no concepto de solidariedade e, polo tanto, abrangue a
totalidade dos empregados e das empregadas publicos, resultando aplicable tanto ao persoal
funcionario e estatutario coma ao persoal laboral, incluidos os que presten servizos nos entes
instrumentais e érganos estatutarios da Comunidade Autédnoma de Galicia.

En segundo lugar, e coa finalidade de contribuir & diminucién do gasto publico e & reducién do
absentismo laboral, suspéndese, en determinados supostos, o complemento as prestacions da
Seguridade Social en situaciéns de incapacidade temporal e mais toda convocatoria, concesion
ou aboamento de axudas en concepto de accidon social, incluindose o mandato basico que se
estableceu no Real decreto lei 20/2011, do 30 de decembro, de medidas urxentes en materia
orzamentaria, tributaria e financeira para a correccién do déficit publico.

En terceiro lugar, modificase o texto refundido da Lei da funcién publica de Galicia, aprobado
polo Decreto lexislativo 1/2008, do 13 de marzo, no que se introducen as seguintes medidas:

— Establécense o procedemento e os requisitos para conceder ou denegar a prolongacion da
permanencia no servizo activo, valorando as aptitudes do empregado publico que a solicita e
ponderando razéns organizativas.

- Respecto dos dias de libre disposicion, equiparase o seu nimero ao que dispén a normativa
basica estatal.

— Por ultimo, suspéndese o0 aboamento do incremento do complemento de destino aos ex altos
cargos.

En cuarto lugar, prevese a posibilidade de solicitar voluntariamente a reducién da xornada dos
funcionarios de carreira e dos laborais fixos e mais facultase o Consello da Xunta para poder
reducir a xornada do persoal temporal, co obxecto de manter o nivel de emprego na nosa
comunidade e sempre que non sexan afectadas a calidade e a prestacion dos servizos publicos.

En lifia co establecido para o conxunto do sector publico estatal polo artigo 4 do citado Real
decreto lei 20/2011, a xornada ordinaria de traballo de todos os empregados e as empregadas
da Xunta de Galicia deberd ter unha media semanal non inferior as trinta e sete horas e trinta
minutos. Por tal motivo, ao non ser admisible nestes momentos o mantemento de excepciéns
derivadas da aplicacion do réxime xuridico laboral, faise preciso suspender a vixencia de
determinados artigos do V Convenio colectivo Unico para o persoal laboral da Xunta de Galicia,
que amparaban, ata o de agora, a realizacion dunha xornada significativamente inferior &
sinalada.

Finalmente, a lei autoriza o Consello da Xunta para que, logo de ter en conta criterios
obxectivos, poida acordar a adecuacién do réxime econémico aplicable aos érganos de goberno
ou direccidn e ao persoal directivo das entidades do sector publico autondmico.

Por todo o exposto o Parlamento de Galicia aprobou e eu, de conformidade co artigo 13.2 do
Estatuto de Galicia e co artigo 24 da Lei 1/1983, do 22 de febreiro, reguladora da Xunta e da sua
Presidencia, promulgo en nome de El-Rei a Lei de medidas temporais en determinadas
materias do emprego publico da Comunidade Auténoma de Galicia.

Artigo 1. Ambito de aplicacién.

Esta lei aplicaselle a todo o persoal ao servizo das seguintes administraciéns publicas e
entidades:

a) Os 6rganos estatutarios de Galicia, sen prexuizo do disposto no artigo 12.2 do Estatuto de
autonomia de Galicia para o Parlamento.

b) A Administracion da Comunidade Auténoma e dos seus organismos auténomos.
c) As entidades publicas de consulta ou asesoramento autondmicas.
d) As axencias publicas autondmicas.

e) As entidades publicas empresariais as que fai referencia o artigo 89 da Lei 16/2010, do 17
de decembro, de organizacion e funcionamento da Administracion xeral e do sector publico
autonomico de Galicia.

f) Os consorcios autondmicos aos que se refire o artigo 95 da Lei 16/2010, do 17 de
decembro, de organizacién e funcionamento da Administracion xeral e do sector publico
autonoémico de Galicia.

g) As sociedades mercantis publicas autondmicas 4s que se refire o artigo 102 da Lei 16
/2010, do 17 de decembro, de organizacién e funcionamento da Administracion xeral e do
sector autondmico de Galicia.

h) As fundaciéns publicas sanitarias e as demais fundacidons do sector publico da
Comunidade Auténoma as que se refire o artigo 113 da Lei 16/2010, do 17 de decembro, de
organizacion e funcionamento da Administracidon xeral e do sector publico autonédmico de
Galicia.

Artigo 2. Incapacidade temporal.

Un. As administraciéns e as entidades incluidas dentro do dmbito de aplicacién desta lei
aplicaran, ademais do previsto na Lei da Seguridade Social, as seguintes regras para
proceder ao aboamento do complemento por incapacidade temporal para o persoal ao seu
servizo:

1. Aboarase un complemento ata alcanzar o 100% das retribucidns dende a data de inicio da
situacidon de incapacidade temporal por continxencias profesionais e polas continxencias
comuns que xeren:

— Hospitalizacion.
- Intervencion cirurxica.

2. Nos casos de incapacidade temporal por enfermidade comun ou accidente non laboral o
complemento calcularase de conformidade coas seguintes regras:

a) Dende o primeiro dia da situacion de incapacidade temporal ata o terceiro dia inclusive
aboarase un complemento ata acadar o 50% das retribucidns cando sexa a primeira baixa no
ano natural, e un complemento ata acadar o 40% na segunda baixa. Para baixas posteriores
non se aboara o devandito complemento.

b) Dende o cuarto dia da situacion de incapacidade temporal ata o vixésimo dia inclusive
aboarase un complemento ata acadar o 75% das retribucidns.

c) A partir do dia vinte e un aboarase un complemento ata acadar o 100% das retribucidns.

3. Os empregados e as empregadas publicas percibirdn un complemento & prestacion
econdmica para que perciban o 100% da sua retribucion nas situaciéns de:

- Maternidade.

— Risco por embarazo.

- Risco durante a lactancia natural.
- Paternidade.

Dous. O disposto neste artigo aplicarase as situacidns que se produzan a partir da data de
entrada en vigor desta Llei.

Artigo 3. Accién social.

1. Suspéndese para todo o persoal incluido no ambito de aplicacion desta lei a convocatoria,
a concesién ou o aboamento de calquera axuda derivada do concepto de acciéon social, asi
como calquera outra que tefia a mesma natureza ou finalidade, agas a axuda por persoa con
discapacidade, que non podera ser superior & contia de 180 euros mensuais por cada persoa,
namentres estea en vigor esta lei.

2. En todo caso, durante a vixencia desta lei, as administracions e as entidades incluidas
dentro do seu ambito de aplicacién non poderan realizar achegas a plans de pensions de
emprego ou contratos de seguros colectivos que incldan a cobertura da continxencia de
xubilacién.

Artigo 4. Modificacién do texto refundido da Lei da funcién publica de Galicia, aprobado polo
Decreto lexislativo 1/2008, do 13 de marzo.

1. O texto refundido da Lei da funcion publica de Galicia, aprobado polo Decreto lexislativo 1
/2008, queda modificado como segue:

Un. Modificase a alinea 1 do artigo 49 do texto refundido da Lei da funcién publica de Galicia,
aprobado polo Decreto lexislativo 1/2008, do 13 de marzo, que queda redactada como segue:

«A xubilacion forzosa do persoal funcionario declarase de oficio ao cumprir a persoa a idade
legalmente establecida.

Malia o anterior, o persoal funcionario pode solicitar, cunha antelacién minima de tres
meses € maxima de catro meses 4 data na que cumpra a idade de xubilacién forzosa, a
prolongacién da permanencia na situacion de servizo activo, ata o cumprimento da idade
maxima legalmente establecida, que se concederd, de ser o caso, por periodos dun ano
renovables anualmente por solicitude da persoa interesada presentada cun prazo de
antelacién minima de tres meses & data de finalizacién da prolongacién concedida e, de non
presentar solicitude, declarase de oficio a xubilacion forzosa.

A aceptacion ou a denegacion destas solicitudes resolverase de forma motivada sobre a
base dalglns dos seguintes criterios:

a) Razéns organizativas derivadas da planificacion do emprego publico.
b) Resultados da avaliaciéon do desempeiio da persoa solicitante.

c) Capacidade psicofisica da persoa solicitante, acreditada mediante resolucién, ditame ou
informe médico.

Asi mesmo, o drgano competente en materia de persoal da consellaria, o organismo ou a
entidade en que preste servizos a persoa funcionaria emitira informe motivado relativo &
concesion ou denegacion da prolongacién da permanencia no servizo activo.

Facultase a conselleira ou o conselleiro competente para ditar, de ser o caso, as normas
complementarias de procedemento.

O persoal funcionario docente non universitario pode optar por se xubilar & finalizacién do
curso académico no que cumpra a idade legalmente establecida. A mesma regra aplicarase
nos supostos de prolongacién da permanencia na situacion de servizo activo.

En todo caso, terase en conta o plan de ordenacidn de recursos humanos respecto daquel
persoal no que a stia normativa especifica asi o estableza.

Da prolongacién da permanencia en servizo activo queda exceptuado o persoal funcionario
daqueles corpos e escalas que tefian normas especificas de xubilaciéon de acordo co disposto
na normativa basica estatal».

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

5de9



lex.gal onTa

Dous. A alinea 3 do artigo 76 do texto refundido da Lei da funcién publica de Galicia,
aprobado polo Decreto lexislativo 1/2008, do 13 de marzo, queda redactada como segue:

«Poderase dispofier dos dias ao ano que estableza a lexislacién basica do Estado, como
maximo, de permiso para asuntos persoais sen xustificacién, atendendo sempre 3&s
necesidades do servizo».

Tres. Complemento de destino dos ex altos cargos.

Suspéndese o dereito & percepcion do complemento que se establece na disposicién
adicional décimo sétima do texto refundido da Lei da funcién publica de Galicia, aprobado
polo Decreto lexislativo 1/2008, do 13 de marzo, de incremento do complemento de destino
na cantidade necesaria para igualalo ao valor do complemento de destino ou ao concepto
equivalente que a Lei de orzamentos xerais do Estado fixe para as directoras e os directores
xerais.

2. O previsto neste artigo sobre os dias de libre disposicion e o incremento do complemento
de destino dos ex altos cargos élle aplicable a todo o persoal ao que fai referencia o artigo 1
desta lei.

3. O previsto neste artigo sobre a prolongacién da permanencia no servizo activo élle
aplicable a todo o persoal ao que fai referencia o artigo 1 desta lei, agds ao persoal laboral
segundo o que establecen as slias normas especificas.

Artigo 5. Xornada laboral.

1. A partir da entrada en vigor desta lei, e para o conxunto de todo o persoal comprendido no
seu artigo 1, a xornada ordinaria de traballo terd unha media semanal non inferior as trinta e
sete horas e trinta minutos.

Esta media semanal entenderase sen prexuizo das xornadas especiais existentes, que se
adaptardn 4 xornada ordinaria coas correspondentes modificacions.

2. O persoal funcionario de carreira, o persoal estatutario e o persoal laboral fixo podera
voluntariamente solicitar a reduciéon da sua xornada diaria, coa correspondente reducién
proporcional de retribucidons, co limite maximo dun terzo da xornada efectiva, tendo en
conta sempre as necesidades do servizo. A concesién da devandita reducién, no caso de se
autorizar, corresponderalle ao érgano que desempefie, de ser o caso, as competencias en
materia de persoal.

3. Habilitase o Consello da Xunta para acordar a reducion da xornada coa correspondente
reducion retributiva do persoal interino ou temporal comprendido no artigo 1 desta lei, cun
tope maximo dun terzo de xornada efectiva, tendo en conta sempre as necesidades do
servizo. O acordo determinard motivadamente o persoal afectado e a duracién da medida,
que non podera ser superior a cinco anos.

Artigo 6. Suspension da aplicacién de determinados artigos do convenio colectivo.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Un. Suspéndese a aplicacion do artigo 19, agas a alinea 1, do V Convenio colectivo Unico para
o persoal laboral da Xunta de Galicia.

Dous. Suspéndese a aplicacion do artigo 29, Dereito a comedor, do V Convenio colectivo
unico para o persoal laboral da Xunta de Galicia, agas para o persoal laboral de educacién e
o dereito do persoal que traballe en quenda de noite a recibir bebidas frias e quentes
recofiecido no inciso final do primeiro paragrafo.

Tres. Suspéndese a aplicacién do artigo 34.2 do V Convenio colectivo Unico para o persoal
laboral da Xunta de Galicia.

Catro. Suspéndese a aplicacion da disposicion adicional terceira do V Convenio colectivo
unico para o persoal laboral da Xunta de Galicia.

Artigo 7. Provisién de postos de traballo e mobilidade.

1. Os postos, tanto de persoal funcionario coma laboral, que estan afectados polo
establecido na disposicion transitoria décimo cuarta do texto refundido da Lei da funcién
publica de Galicia, aprobado polo Decreto lexislativo 1/2008, do 13 de marzo, e pola
disposicién transitoria décima do V Convenio colectivo da Xunta de Galicia non seran
ofertados en ningun proceso de provision de postos de traballo, namentres non se resolva o
proceso selectivo extraordinario de consolidacidon para o ingreso na correspondente escala
ou categoria.

2. O disposto neste artigo seralles aplicable aos concursos de traslados convocados e non
resoltos ao tempo de entrada en vigor desta lei. Facultase a administracién para adaptar as
convocatorias ao previsto neste artigo mediante orde do drgano competente.

Artigo 8. Réxime econdémico aplicable aos érganos de goberno ou direcciéon e ao persoal
directivo das entidades do sector puiblico autonémico.

Autorizase o Consello da Xunta de Galicia para adecuar, conforme criterios obxectivos, os
conceptos retributivos e as percepcidns econdmicas de calquera natureza que resultan
aplicables a:

a) Os dérganos unipersoais de goberno e os membros dos consellos reitores das entidades
reguladas no artigo 45 da Lei 16/2010, do 17 de decembro, de organizacién e funcionamento
da Administraciéon xeral e do sector publico autondmico de Galicia.

b) Os 6rganos unipersoais de goberno ou direccién e os membros dos consellos de
administracién ou os drganos equivalentes das entidades que integran o sector publico
autondmico de Galicia.

c) O persoal directivo das entidades as que se fai referencia nas alineas a) e b) anteriores.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Disposicién adicional primeira.

1. Facultase o Consello da Xunta de Galicia para aprobar todas aquelas normas e adoptar
todas as medidas necesarias para a aplicacion desta lei.

2. Facultanse todos aqueles 6rganos administrativos que tefian competencia en materia de
persoal para ditar aquelas disposicidons necesarias para a adaptacion e a aplicacién desta lei.

Disposicién adicional segunda. Destino dos aforros derivados da aplicacion desta lei.

Autorizase a Conselleria de Facenda para que efectue as retencidéns de créditos oportunas
nas partidas orzamentarias nas que se reduce o gasto correspondente derivado da
aplicacion desta lei, para a sua posterior baixa en contabilidade.

Disposicién transitoria Gnica.

Un. O persoal funcionario que cumpra a idade de xubilacién forzosa nun prazo inferior a
catro meses dende a data de entrada en vigor desta lei dispora dun prazo dun mes, que se
contard dende o dia seguinte & entrada en vigor desta lei, para solicitar a prolongacion da
sta permanencia na situacién de servizo activo. Se no prazo indicado o funcionario non
manifesta a sla vontade de permanecer en servizo activo mediante a presentacién da
correspondente solicitude, procederase & sua xubilacién forzosa na data de cumprimento da
citada idade.

Dous. O persoal funcionario que na data de entrada en vigor desta lei tivese cumpridos os
sesenta e cinco anos de idade e permaneza en situacidén de activo deberd adecuarse ao novo
sistema de prorrogas anuais establecido nesta lei mediante presentacién de solicitude para
a sua permanencia no servizo activo cunha antelacion minima dun mes e maxima de tres
meses & data na que cumpra o seguinte ano de idade por primeira vez tras a entrada en
vigor desta lei.

Se neste prazo non manifesta a stia vontade de permanecer en servizo activo mediante a
presentacién da correspondente solicitude procederase & sua xubilacién forzosa con efectos
da data de cumprimento de anos. No caso contrario a administracion resolvera
expresamente o que proceda.

Disposicién derradeira Gnica.

Esta lei entrard en vigor ao dia seguinte da sua publicacién no Diario Oficial de Galicia.

Suspéndense, entre tanto estea en vigor esta lei, todas aquelas normas legais ou de caracter
regulamentario, convenios ou acordos que contradigan o disposto nela.

As medidas previstas nesta lei seran revisadas nun prazo de dous anos dende a sua entrada
en vigor, en funcién da evolucién do produto interior bruto real de Galicia e do aforro
primario dos orzamentos.

Santiago de Compostela, vinte e nove de febreiro de dous mil doce.

Alberto Nufez Feijéo

Presidente

